
�马斗全（中镇诗社社长)

车入达州境
久慕巴山夜雨游，今终迢递到通州。
眼前无限佳诗境，万古川原八月秋！

元稹初到通州贬所见尘壁间不知
何人所书白居易诗，白闻之有作，首
联“十五年前似梦游，曾将诗句结风
流”正合中镇诗社十五周年达州之
聚，诚诗坛千古巧事也，因依韵续成
一律

十五年前似梦游，曾将诗句结风流。
预留此语誉中镇，喜见吾侪聚达州。
如许川原秋助兴，一番吟事酒销愁。
青山依旧人将老，笑对芦花任白头。

�钟振振（中华诗词学会原副会长、中国韵文学会会长）

过张爱萍将军故居
一星追两弹，百折试千回。
怒掷倚天剑，惊听动地雷。
正环豺虎伺，不道栋梁摧。
泫涕谁吊唁？秋宵风雨来。

八台山有峰名独秀大似黄山梦笔
生花

巴山夜雨皖山霞，秋肃春温减后加。
各有一峰如梦立，晋唐两管笔生花。

达州凤凰楼盖为纪念唐司马元稹
而建，以秋潦路阻不得登。元诗名篇
《连昌宫词》即作于达州任

史笔诗才两擅场，宫词千古说连昌。
秋宵苦恨巴山雨，不得高楼咏凤凰。

�于钟珩（新疆诗词学会副会长）

中镇诗友雨中游览达州八台山
漫天风雨八台游，游兴堪称第一流。
车向云山观画境，人来天府赋通州。
俗尘难掩生花笔，风谊高如迪拜楼。
漫道海桑催白发，闲情犹可效诗囚。

�邓世广（中华诗词学会理事、《中华诗人》名誉主编）

渠县孔庙拜谒夫子
白衣至圣两难逢，地位悬殊命运同。
文化蚊蝇曾扰我，荒唐岁月总批公。
门墙忝列三千外，典范长留方寸中。
此日尊前恭拜后，襟怀如海气如虹。

大雨阻道，行程延迟，再叠前韵口
占二首其二

络绎游人陟八台，妆成未许镜奁开。
轻纱遮却娇妍貌，似约明年我再来。

�熊东遨（湖南省诗词学会副会长）

巴山二首
其一

此心长寄水云间，小胜前人只一闲。
为探秋池新涨意，夜乘微雨上巴山。

其二
借得雷神雨一鞭，云崖助响百重泉。
喜他元始天音曲，不在人王势力圈。

�苏些雩（广东省中华诗词学会副会长）

雨游八台山却难睹棋盘山真面目
其一

星月为看客，棋王属哪家?
输赢天布局，变幻雾笼纱。
信是闲游戏，无庸动战车。
仙人应未远，一步一山花。

其二
欲睹真风貌，偏逢细雨斜。
烂柯才结局，探月已回车。
因笑神仙梦，缘来百姓家。
枰前休博弈，就手揽烟霞。

如梦令�八台山上雨急风骤随想
早已雾埋烟锁，堪笑散仙如我。风亦太无聊，摇落

恁多山果。还坐，还坐，元白可能来过。
注:元白指元稹白居易。

�方 伟（河南省诗词学会副会长）

宣汉竹枝词九首选三
其三

竹枝一唱一回新，引得江头顾盼频。
顾盼有时教曲误，误时笑煞采莲人。

其五
广场一片夕阳红，白发飘扬婆与翁。
也学少年成对舞，蓬蓬嚓嚓嚓蓬蓬。

其七
端阳岁岁赛龙舟，击鼓咚咚争上游。
船上阿哥桥上妹，情歌随鼓荡中流。

�萧雨涵（甘肃省诗词学会副会长）

鹧鸪天�丁酉秋分客次达州
未及风尘一夕还，故园邀梦入巴山。残鹃别墅宜

高卧，司马通州幸左迁。 心忐忑，影孤单。梧桐今
始报铿然。戛云亭下多烟雨，哪怕朦胧仔细看。

浣溪沙�八台山晨起
唤醒巴山几户灯，卧听檐溜到天明。隔窗负了小空

庭。 忧己梦追忧国梦，打鼾声伴打雷声。奈何高处
转阴晴？

�周燕婷（中镇诗社副社长）

晨起莲湖散步
薄雾因风散，微光到眼凉。
一湖秋韵在，守护有鸳鸯。

雾中游八台山
隐约秋声紧，盘旋野径遥。
任他云幕厚，不掩石峰高。

�景北记（中镇诗社副社长）

雨中游八台山至七台而返
观景何如听景乖？雨帘云幔设疑猜。
八台雾锁八重境，都被仙姑点出来。

注:仙姑指车中导游

八台山明月巴山宾馆听雨
淅沥声声唱竹枝，潇潇夜雨说相思。
巴山有客多情甚，直作当年剪烛时。

元稹纪念馆
元九登高岁月稠，一千年后我方游。
诗家入蜀成常态，几个金身塑达州？

�张希田（中镇诗社秘书长）

车行巴山途中
一路葱茏一路幽，山前时现小洋楼。
偶然放眼停云处，更有人家在上头。

�廖国华（湖北省荆州市楹联协会副会长）

土家竹枝
青丝帕系两同心，对罢山歌气已匀。
亲水平台双照影，笑言哥是最牛人。

洋烈竹枝词
富美农家一字排，溪光岚气入门来。
竹枝广场凝眸处，除却诗材即食材。

�徐长鸿（辽宁省锦州市诗词学会副会长）

大巴山采风值云雾迷茫诸景未见
车路蛇盘秋雨纷，风光万壑剩氤氲。
归来却喜奚囊满，收取巴山一片云。

古通州行
天地西南轮驰骤，路指巴山云出岫。
吟鞭向晚驻通州，飘萧秋雨扑襟袖。
旗亭盛宴傍莲湖，海岳相逢道不孤。
添酒回灯良夜永，恰似西园雅集图。
江山秀气钟川蜀，先贤故地溯遗躅。
海桑换劫剩高吟，元白千年风义笃。
我来八月踏新凉，万峰如画尚青苍。
诗情寄与渠江水，东流一派起宫商。

�王震宇（陈子昂诗歌奖获得者）

达州道中
蜀山烟雨正迷濛，万叠奇峰婉转通。
最爱人家邻水住，柳荫闲系小乌篷。

宿达州莲花湖宾馆
巴山夜雨响回廊，小挂奚囊兴味长。
淅沥几番分客梦，飘飞万点送秋凉。
江湖事剩衣襟酒，文字功成鬓角霜。
寂寂人声容独坐，平湖浪起度清商。

渠县过沈府君阙
遗迹难寻草树荒，水田村舍雨迷茫。
漫漫长夜匆匆客，看汝还留字一行。

�杨子怡（广东省中华诗词学会常务理事）

登八台山有怀作长歌行
天下奇山尽在蜀，今来八台果不俗。
壁立千仞可摩天，一峰独秀看不足。
百步九折路崎岖，以手抚膺万丈谷。
山雨啸啸夹山风，松涛阵阵闻鬼哭。
断崖绝壁松倒挂，石芽林立如白玉。
人在云层行悠悠，峰争脚下忙碌碌。
或恨人间了事痴，天遣铸剑惩贪欲。
或悯凡尘多不仁，又遣观音庇吾族。
石栈天梯相钩连，攀援闭目心扑扑。
山中雨后游氛生，回望白云总相逐。
一年景色变化多，巴山奇景此处独。
春品鹃，秋观瀑，夏暑避秦可骑鹿。
他年再约盟壶天，觅句峰前结茅屋。
今日雾雨看不真，奇观只从梦中录。
游罢归来问山人，山人指迷令我服：
篱边子，真迂酷，世间万物何真读。
不察耳食终为美，裸观图真岂是福。
糊涂对，朦胧看，庐前菁茅当新竹。
闲来酣卧北窗风，东篱煮酒慢慢漉。
听罢此语予无言，人生不必自设局。

�黄有韬（浙江诗词学会理事）

宣汉竹枝词公园拟竹枝词选二
其一

清流缓缓日迟迟，矮凳寻幽下钓丝，
喝罢高梁新酿酒，渔翁醉唱竹枝词。

其二
打理新家乐何如，弃竿不再钓溪鱼。
家中办起农家乐，哥作供销妹主厨。

�翟耀文（中镇诗社社员）

八台山夜宿遇雨戏作
巴山蜀水实多情，迎客雷声似炮鸣。
无酒老夫还可醉，黄粱一梦到天明。

�廉相颇（山西永济诗词楹联学会常务副会长)

达州吟
达州文脉源流远，霖雨仁风千古传。
元九登高声势美，江山诗化更无前。

�闫竹叶（中华诗词学会会员）

万源道中行
水墨巴州水墨流，行人宛在画中游。
问谁泼写米家韵，云涌无须工笔勾。

�赵连珠（中镇诗社社员）

小重山�再题达州诗会
蜀道盤援鬼见愁，烟云深处访，入通州。一丘

一壑自堪留。开盛会，遗韵浩难收。 千里聚
盟鸥，相逢人已老，鬓如秋。豪情不减少年游。寻
古韵，得句傲公侯。

�来 均（江苏省金陵诗社常务副社长）

西江月
片影推窗才入，奇峰挟雨飞来。一池秋涨借

谁抬？风起此山山外。 也有许些绮想，彩云
先我曾裁。当时舒卷累人猜，欲往从之何在？

�徐中秋（浙江省台州市诗词楹联学会副会长）

上八台
迢迢万里浙东来，揽胜驱车上八台。
诗兴衣裳全打湿，便携云片不空回。

�蔡国强（浙江省社科院研究员）

魚子溪湿地物我两记
魚子溪头步道长，篓亭迷径总难忘。
投闲独坐金隄岸，也镂神形到柳塘。

八台山观景用东遨兄韵戏作二首
其一

霎时红日出云间，幻作雪飞犹等闲。
惟是石蹊登不得，可憐正对白屏山。

其二
观光此番著先鞭，立体声中动瀑泉。
独秀峰头谁敢立，今朝骚客坐成圈。

�黄晓东（重庆黔江区诗词协会会长）

宿达州莲湖山庄三首
其一

达州秋色夜云浓，索句莲池在梦中。
何故诗情求不得，只因窗外雨朦胧。

其二
一湖秋水洗蒹葭，白鹭滩前认玉华。
仙子不知何去了，人言化作石莲花。

其三
细雨绵绵洗客愁，莲花还在水云头。
山庄倒影清波里，依枕涛声宿达州。

�罗连双（山西长治市诗词学会副会长）

雨中八台山
淋淋洗八台，知有远人来。
迎我观音笑，凭谁扫雾开？
黑鸡神女养，雀舌道童栽。
万壑千岩里，仙家莫浪猜。

�杨静函（中镇诗词公微编辑）

莲花湖
缥缈烟云锁玉壶，轻灵一泻向平铺。
参差山树原生态，潋滟波光美画图。
已醉骚人浑不觉，但斟雅韵意何殊。
此中故事知多少，若水莲心问有无？

巴山秋雨夜
巴山雨未收，云雾锁重楼。
夜静心难歇，灯昏梦不休。
滴阶闻细响，生意入清流。
最怕无佳句，空然枉负秋。

�唐颢宇（南京师范大学文学院博士研究生）

访凤凰山元稹纪念馆
其一

池馆门朝官道开。当年元九倚重台。
一身寂寞依芳树，两袖风烟捧酒杯。
自剪残灯听夜雨，不弹长剑动秋雷。
梦中窗下频悬望，或有江州信使来。

其二
独伫高台似不群。宫词隐约动相闻。
流连凤馆风犹在，想象龙门日亦曛。
远客飘然来怅望，幽花蓦地下纷纭。
今春又自白园过，好为香山一访君。

其三
遥知司马启长途。烟月森沉雾满车。
寒夜别离空有梦，故人食禄恨无鱼。
殊方地远三千里，亘古情深元九书。
尘世相逢多不遂，至今垂泪叹何如。

�师红儒（《中镇诗词》副主编）

游宣汉洋烈水乡
幽山丽水作围屏，乐在川东行复停。
波漾一墙鸥鹭白，廊回十里苇苕青。
小村灯上鱼初熟，曲径人归日已暝。
说及当年洪涝后，长教来者不堪听。

谒张爱萍将军故居
通川春满荡清氛，神剑园中草木欣。
百淬精钢修禹鼎，一朝青史记功勋。
墨涵旷古英雄气，世载开天蕈状云。
最是迎门黄桷树，遍沾风雨候将军。

“诗人行吟达州”


